
REPUBLIKA E SHQIPËRISË 

KOMISIONI I PROKURIMIT PUBLIK 

 

Nr. 858/2 prot                                    Datë 25.04.2023 

 

 

FORMULAR PËR PUBLIKIM 

LIDHUR ME  PRETENDIMET MBI KUALIFIKIMIN/SKUALIFIKIMIN E 

OFERTUESVE TË TJERË DUKE REFERUAR VETËM KRITERET PËR TË CILAT 

NGRIHEN PRETENDIME 

 

 

Objekt: Shfuqizimi i vendimit tё Komisionit të Vlerësimit të 

Ofertave për kualifikimin e ofertës së paraqitur nga 

operatori ekonomik “Antlantik 3” SHPK në procedurën e 

prokurimit “Procedurë e hapur, e thjeshtuar”, me Nr. 

REF-60076-02-23-2023 me objekt: “Blerje Klori”, me 

fond limit 2.520.000 lekë pa TVSH, zhvilluar në datën 

03.04.2023 nga autoriteti kontraktor, Shoqëria Rajonale 

U.K. Dibër Sh.a. 

   

Ankimues: Operatori ekonomik “Albania Distribution Chemicals” 

SHPK 

Rruga e Kavajës, Buka SH.A, Nr.8240, Njësia Nr.6, Tiranë 

 

Autoriteti Kontraktor:  Shoqëria Rajonale U.K. Dibër Sh.a 

Lagja “Minatori”, Pallati i Kulturës, Bulqizë 

 

Subjekte të Interesuara:  “Atlantik 3” SHPK  

Autostrada Tiranë – Durrës, Km 10, Rruga dytësore Vorë 

 

Në datën 20.04.2022 pranë Komisionit të Prokurimit Publik, është administruar ankimi 

elektronik me nr. A/2023/3045, si dhe nr. protokolli 858/2023 datë 24.04.2023 e operatorit 

ekonomik “Albania Distribution Chemicals” SHPK për procedurën e prokurimit “Procedurë e 

hapur, e thjeshtuar”, me Nr. REF-60076-02-23-2023 me objekt: “Blerje Klori”, me fond limit 

2.520.000 lekë pa TVSH, zhvilluar në datën 03.04.2023 nga autoriteti kontraktor, Shoqëria 

Rajonale U.K. Dibër Sh.a. 

 

Nga shqyrtimi paraprak i ankesës të sipërcituar, u konstatua se objekti i ankesës lidhet me 

vendimmarrjen e Komisionit të Vlerësimit të Ofertave mbi kualifikimin e ofertës të paraqitur nga 

operatori ekonomik “Atlantik 3” SHPK. 

Bazuar në nenin 112 pika 4 gërma “c” të ligjit nr. 162/2020 “Për prokurimin publik”, ku 

parashikohet se: “Në mënyrë që ankesa të bëhet e aksesueshme jo vetëm nga autoriteti ose enti 

kontraktor, por njëkohësisht edhe nga operatorët ekonomikë të interesuar, KPP-ja publikon: a) 

ankesën e plotë në rastin e ankesave për dokumentet e tenderit; b) arsyet e skualifikimit në rastin 

e ankesave për vendimin e vlerësimit/klasifikimit përfundimtar; c) pretendimet mbi kualifikimin/ 

skualifikimin e ofertuesve të tjerë duke referuar vetëm kriteret për të cilat ngrihen 

pretendime.” 

 

Komisioni i Prokurimit Publik publikon kriteret për të cilat operatori ekonomik ankimues 

“Albania Distribution Chemicals” SHPK me anë të ankimit elektronik me nr. A/2023/3045, si 

dhe nr. protokolli 858/2023 datë 24.04.2023, pretendon se nuk përmbushen nga operatori 

ekonomik “Atlantik 3” SHPK, pjesëmarrës në procedurën e prokurimit. 

 

Konkretisht në ankesë ngrihen pretendime për mospërmbushje nga ana e operatorit ekonomik 

“Atlantik 3” SHPK, të kritereve si më poshtë: 

 

I. Në Shtojcën 7, “Formular i kritereve të përzgjedhjes/ kualifikimit”/ 2. Kriteret e Veçanta të 

kualifikimit/  

2.3 Kapaciteti teknik, në pikat 2.3.4 dhe 2.3.5 si kriter për t’u plotësuar nga operatorët ekonomik 

pjesëmarrës është vendosur: 
 

ISHTE: 

2.3.4 Ofertuesi duhet te paraqesë Certifikaten e prodhuesit qe verteton konformitetin e produktit 

me standardin SSH EN 901: 2013 “Kimikate që përdoren për trajtimin e ujërave të destinuara 

për konsum njerëzor, shoqeruar me:  

•Lejen e importit të lëshuar nga Komisioni i Liçensave pranë Ministrisë së Shendetësisë për 

llojin e kimikatit, në rast se Ofertuesi është importues.    

[...] 

 

BËHET: 

2.3.4 Me qëllim vërtetimin se produkti objekt prokurimi “Hipoklorit Natriumi”, është prodhuar 

nga prodhues të liçencuar, dhe se është në përputhje me specifikimet teknike e standartet e 

kërkuara, Operatori Ekonomik (Ofertuesi) duhet të paraqesë dokumentacionin si më poshtë: 
 

1. Në rast se ofertuesi është vetë prodhues, duhet të paraqesë: 
 

- Çertifikatën që vërteton konformitetin e produktit me standardin SSH EN 901: 2013 

“Kimikate që përdoren për trajtimin e ujërave të destinuara për konsum njerëzor” 

- Leje mjedisore e tipit A të lëshuar nga Ministria e Mjedisit për kimikatin e kërkuar. 
 

2. Në rast se ofertuesi nuk është vetë prodhues, duhet të paraqesë: 
 

- Autorizim të prodhuesit për ofertuesin ose autorizim për ofertuesin nga distributori i 

autorizuar prej prodhuesit ose që ka lidhur Marrëveshje Bashkëpunimi me prodhuesin 

(ose ekuivalenti i tij/saj) sipas ligjit, përpara noterit. Gjithë këto dokumente duhet të kenë 

afat vlefshmërie për gjithë kohëzgjatjen e kontratës të kësaj procedure prokurimi, i cili 

duhet të përmbajë të dhëna të plota të prodhuesit si: telefon, fax, e-mail, ëebsite, kjo e 

nevojshme për Autoritetin Kontraktor në rast verifikimi  nga ana e tij. Ku në rast se 

autorizimi është lëshuar nga distributori duhet të paraqitet edhe Autorizimi/ Marrëveshja 

e bashkëpunimit midis distributorit dhe prodhuesit, e cila duhet të jetë e vlefshme në datën 

e zhvillimit të tenderit. 

- Çertifikatën e origjinës, cilësisë dhe Skedë teknike të lëshuara nga institucione të 

autorizuara ose nga prodhuesi, që vërtetojnë pajtueshmërinë e produktit të prodhuar me 

specifikimet teknike dhe standartet e kërkuara. 

- Lejen e importit të lëshuar nga Komisioni i Liçensave pranë Ministrisë së Shendetësisë 

për llojin e kimikatit, në rast se ofertuesi është vetë importues, dhe në rast se nuk është 

vetë importues, duhet të paraqesë kontratën e furnizimit me një importues të këtij malli i 

cili disponon lejen e importit.   

 

 

Publikuar në regjistrin e ankesave më datë 25.04.2023. 

 

 

 

 

 

KOMISIONI I PROKURIMIT PUBLIK 

 

                Anëtar                                                         Anëtar 

        Kreshnik Ternova                                                        Anila Malaj 

 

 

Kryetar 

Jonaid Myzyri 

